
PMI KONPOSATUA 

Euroaren eremuko jarduera ekonomikoa 
berriz ere murrizten ari da 

Azaroan, euroaren eremuko PMI indize konpo-
satua 48,1ean kokatu zen, hau da, aurreko da-
tua baino ia bi puntu beherago eta azken hamar 
hilabeteetako mailarik baxuenean. 50 puntueta-
tik behera dagoenez, euroguneko jarduera eko-
nomikoa uzkurtzen ari da. Eskura dagoen infor-
mazioaren arabera, manufakturek ez dute sus-
pertzeko inolako zantzurik erakusten eta 
45,1eko balioa jaso dute; zerbitzuek, berriz, 

atzerapausoa eman dute eta 49,2ra jaitsi dira, bi 
puntutik gorako jaitsierarekin. Halaber, eragile 
ekonomikoek etorkizunari begira dituzten iguri-
kimenak ezkorragoak dira orain, neurri handi 
batean eskaera berriak erritmo sendo batean 
gutxitzen ari direlako. Horrek guztiak eragina du 
lan merkatuan, eta enpresek plantillak murriztu 
zituzten, murrizketa hori oso txikia izan bazen 
ere. 

PMI konposatua. Eurogunea 

2024ko azaroa 

48,1 

Manufakturen PMI. Eurogunea Zerbitzuen PMI. Eurogunea 

Iturria: Markit 

Herrialdeka egindako analisiaren arabera, 
euroguneko bi motor nagusiek ahultasun 
nabarmena erakusten dute. Alde batetik, 
Alemaniak okerrera egin zuen bere indizea 
47,3an kokatu arte. Industriak hobekuntza 
txikia izan zuen (43,2), baina zerbitzuek 
txarrera egin zuten (49,4). Bestetik, Frantziak 
hiru puntu baino gehiago galdu zituen eta 
44,8an dago, hamar hilabetetan izan duen 
mailarik baxuena. Industriak eta zerbitzuek 
okerrera egin dute argi eta garbi. 

Europatik kanpo, AEBetako indizeak gora egin 
du nabarmen eta 55,3ra iritsi da, zerbitzuen 
sendotasunari esker (57,0), nahiz eta industriak 
han ere arazoak dituen (46,3). 

PMI konposatua. Alemania PMI konposatua. Frantzia 

PMI konposatua. Erresuma Batua 

PMI konposatua. AEB PMI konposatua. Japonia 

